
紅藤杖
维基文库 � 免费全文 � CC BY-SA 4.0

紅藤杖

作者：白居易

↑ 全唐詩�卷439 杖出南蠻。

南詔紅藤杖，西江白首人。

時時攜步月，處處把尋春。

勁健孤莖直，疏圓六節勻。

火山生處遠，瀘水洗來新。

粗細才盈手，高低僅過身。

天邊望鄉客，何日拄歸秦。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

